Layihə

Azərbaycan Respublikasının Əmlak Məsələləri Dövlət Komitəsi Kollegiyasının _________il tarixli ________nömrəli Qərarı ilə təsdiq edilmişdir.
Azərbaycan Respublikası Əmlak Məsələləri Dövlət Komitəsinin Daşınmaz Əmlakın Dövlət Reyestri Xidməti tərəfindən 
Daşınmaz əmlakın qeydiyyatı ilə bağlı xidmət haqqının ödənilməsi üzrə
 inzibati reqlament
 
1. Ümumi müddəalar
 

1.1. Elektron xidmətin adı: Daşınmaz əmlakın qeydiyyatı ilə bağlı xidmət haqqının ödənilməsi
1.2. Elektron xidmətin məzmunu: Bu xidmət istifadəçilərə daşınmaz əmlakın qeydiyyatı ilə bağlı müraciət üzrə xidmət haqqının elektron ödənilməsindən ibarətdir. 
1.3. Elektron xidmətin göstərilməsinin hüquqi əsası: 

 
1.3.1. “Dövlət orqanlarının elektron xidmətlər göstərməsinin təşkili    sahəsində   bəzi tədbirlər haqqında” Azərbaycan Respublikası Prezidentinin 2011-ci il 23 may tarixli 429 nömrəli  Fərmanının 2-1-ci hissəsi;

         1.3.2. ”Mərkəzi icra hakimiyyəti orqanları tərəfindən konkret sahələr üzrə elektron xidmətlər göstərilməsi Qaydaları”nın və “Elektron xidmət növlərinin Siyahısı”nın təsdiq edilməsi haqqında  Azərbaycan Respublikası Nazirlər Kabinetinin 24 noyabr 2011-ci il tarixli 191 nömrəli Qərarı;
        1.3.3. Azərbaycan Respublikası Əmlak Məsələləri Dövlət Komitəsi yanında Daşınmaz Əmlakın Dövlət Reyestri Xidmətinin ərazi idarələri tərəfindən göstərilən xidmətlərin tariflərinin tənzimlənməsi barədə Azərbaycan Respublikasının Tarif (Qiymət) Şurasının 2009-cu il 31 iyul tarixli 4 nömrəli Qərarı.
1.4. Elektron xidməti göstərən dövlət qurumunun adı: Azərbaycan Respublikası Əmlak Məsələləri Dövlət Komitəsinin yanında Daşınmaz Əmlakın Dövlət Reyestri Xidməti (bundan sonra – Xidmət) 
          1.5. Elektron xidmətin digər icraçıları: yoxdur
          1.6.Elektron xidmətin avtomatlaşdırılma səviyyəsi: tam avtomatlaşdırılmışdır
1.7. Elektron xidmətin icra müddəti: Xidmətin icra müddəti istifadəçi tərəfindən tələb olunan məlumatların informasiya sistemində emalı müddətindən asılıdır
1.8. Elektron xidmətin göstərilməsinin nəticəsi: İstifadəçiyə daşınmaz əmlakın qeydiyyatı ilə bağlı müraciət üzrə xidmət haqqının ödəniilməsi.
                  2. Elektron xidmətin göstərilməsinin həyata keçirilməsi
 

2.1. Elektron xidmətin növü: interaktiv
          2.2. Elektron xidmət üzrə ödəniş: ödənişsiz
          2.3. Elektron xidmətin istifadəçiləri: fiziki və hüquqi şəxslər

          2.4. Elektron xidmətin təqdim olunma yeri: e-emdk.gov.az, e-gov.az


2.5. Elektron xidmət barədə məlumatlandırma: www.e-emdk.gov.az, www.emdkdedrx.gov.az, Qaynar xətt: 193, 148, tel: (+994 12) 510 85 31, e-mail: info@emdk.gov.az.
2.6. Elektron xidmətin göstərilməsi üçün tələb olunan sənədlər və onların təqdim olunma forması: Elektron xidmətdən istifadə etmək üçün heç bir sənəd tələb olunmur.
3. Elektron xidmətin göstərilməsi üçün inzibati prosedurlar
3.1. İnteraktiv elektron xidmətlər üçün sorğu: İstifadəçi heç bir sənəd təqdim etmədən sistemə ərizə təqdim etdiyi vaxt ona təqdim olunmuş bildirişdə qeyd olunan ərizənin qeydiyyat nömrəsini daxil edərək  xidmət haqqı barədə əldə etdiyi məbləği ödəyir.
3.1.1. Sorğunun formalaşdırılması: İnformasiya sistemində müvafiq elektron xidmət növü seçilir, açılan səhifədə müraciət nömrəsi bölməsinə istifadəçi ərizənin qeydiyyat nömrəsini daxil edərək müəyyən edilmiş xidmət haqqını elektron formada ödəyir.
1.2. Sorğunun qəbulu: İstifadəçi tərəfindən göndərilən sorğu informasiya sistemi tərəfindən qəbul olunur.

3.2. Elektron xidmətin göstərilməsi və ya imtina edilməsi: İstifadəçinin daxil etdiyi nömrə düzgün olduğu təqdirdə istifadəçinin monitorunda müvafiq məlumatlar təqdim olunur.

3.2.1. Sorğunun yerinə yetirilməsindən imtina halları: İstifadəçi nömrəni səhv daxil etdikdə sorğunun nəticəsi kimi daxil edilən nömrənin düzgün olmaması qeyd olunur. Səhv məlumatın daxil edilməsi istifadəçinin yenidən sorğu verməsinə mane olmur.

          3.3. Sorğunun icrası: İstifadəçi tərəfindən göndərilən sorğu qəbul edildikdən sonra istifadəçinin monitorunda əks olunan xidmət haqqını ödəmək imkanı yaranır. 
3.4. Elektron xidmətin yerinə yetirilməsinə nəzarət: Elektron xidmətin yerinə yetirilməsinə nəzarəti Əmlak Məsələləri Dövlət Komitəsinin Daşınmaz Əmlakın Dövlət Reyestri Xidməti həyata keçirir.
         3.4.1.Nəzarət forması: Daxil olan müraciətlərin avtomatlaşdırılmış rejimdə təşkil olunmuş mütəmadi monitorinqi aparılır. 
        3.4.2. Nəzarətin qaydası: Xidmətin daim işlək vəziyyətdə olması sistemin fəaliyyətinə məsul olan şəxslər tərəfindən izlənilir. Xidmətin icrası zamanı baş verən nöqsanlar barədə hesabatlar tərtib olunur.
 
        3.5. Elektron xidmətin göstərilməsi üzrə mübahisələr: Elektron xidmətin göstərilməsinə görə  Əmlak Məsələləri Dövlət Komitəsinin Daşınmaz Əmlakın Dövlət Reyestri Xidməti məsuliyyət daşıyır.
                  3.5.1. İstifadəçinin şikayət etmək hüququ haqqında məlumat: İstifadəçi elektron xidmətlə bağlı onu razı salmayan istənilən məsələ barədə yuxarı səlahiyyətli orqana (vəzifəli şəxsə) inzibati qaydada və məhkəməyə şikayət edə bilər.

     3.5.2. Şikayətin əsaslandırılması və baxılması üçün lazım olan informasiya: Şikayət kağız üzərində və elektron qaydada tərtib oluna bilər. Kağız üzərində şikayət Azərbaycan Respublikasının Əmlak Məsələləri Dövlət Komitəsinin Daşınmaz Əmlakın Dövlət Reyestri Xidmətinin  poçt ünvanına, elektron şikayət isə bu reqlamentin 2.5-ci bəndində göstərilən poçt ünvanına göndərilməlidir. Şikayətdə fiziki şəxsin adı, atasının adı, soyadı, ünvanı, poçt və ya elektron poçt ünvanı, yaxud işlədiyi yer göstərilməlidir. 

 

    3.5.3.  Şikayətin baxılma müddəti: Şikayətə 15 gün ərzində baxılmalıdır. Əlavə öyrənilməsi və yoxlanılması tələb edilən şikayətlərə isə 30 gün müddətində baxılır.

